
Vísað er til bréfs frá Skipulagsstofnun, dags. 18. apríl sl., þar sem óskað er eftir umsögn 
Náttúrufræðistofnunar Íslands um matsáætlun vegna vatnsvinnslu í Vatnsendakrikum á vegum Veitna ohf.

Náttúrufræðistofnun hefur farið yfir matsáætlunina og gerir ekki athugasemd við að höfuðáhersla í 
matinu/matsskýrslu verði á vatnstökuna sjálfa og áhrif hennar á aðrennslissvæði vatnsbóla, niðurdrátt við 
vatnsból og breytingar á grunnvatnshæð þ.m.t. hugsanleg áhrif á vatnstökusvæðið í Kaldárbotnum. Eins 
og kemur fram í matsáætluninni er nánast öllum framkvæmdum lokið fyrir mörgum árum síðan og felst 
framkvæmdin því fyrst og fremst í aukningu á vatnstöku. Engu að síður telur Náttúrufræðistofnun að þó 
ekki verði farið í sérstakar úttektir eða rannsóknir vegna náttúrufarsþátta eins og jarðminja, gróðurs og 
dýralífs þá þurfi að gera grein fyrir þeim ástamt  landnotkun og skipulagi almennt í frummatsskýrslu svo að 
heildarmynd fáist af framkvæmdinni og þeim áhrifum sem hún hefur haft og kann að hafa. Slíkt yfirlit þarf 
ekki að vera mikið að umfangi en er mikilvægt til að staðfesta það sem kemur fram í matsáætluninni um 
vinsun vegna mats á umhverfisáhrifum í kafla 4 og þá má jafnframt tengja það sem þegar hefur verið gert 
t.d. við lög um náttúruvernd eftir því sem við á. 

